Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

<<__>> <<______>> 2013 թվականի N ___   Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության Գեղարքունիքի մարզի մի շարք համայնքների առաջնահերթ համարվող հիմնախնդիրների լուծման նպատակով Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության Գեղարքունիքի մարզպետարանին հատկացնել 200,000.0  հազ. դրամ՝ համաձայն N 1 հավելվածի: 
2. Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման NN 11 և 12 հավելվածներում կատարել լրացումներ՝ համաձայն NN 2 և 3 հավելվածների:
3. Սահմանել, որ Հայաստանի Հանրապետության Գեղարքունիքի մարզպետարանը սույն որոշման N 3 հավելվածում նշված գնումը իրականացնելու է բանակցային ընթացակարգ կիրառելու միջոցով` առանց գնումների մասին հայտարարությունը նախապես հրապարակելու, «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված ընթացակարգով: 

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
  1.
Անհրաժեշտությունը
      Նախագծի ընդունման անհրաժեշտությունը պայմանավորված է այն հանգամանքով, որ ներկայումս աղքատ և խոցելի համարող Գեղարքունիքի մարզում առկա են առաջնային համարվող հիմնախնդիրներ` մասնավորապես, մշակութային, բնակարանաշինության և ճանապարհաշինության ոլորտներում: Ներկայացվող կառավարության որոշմամբ նախատեսվում է մարզում հրատապ լուծում պահանջող հիմնախնդիրների լուծման  նպատակով ՀՀ 2013 թվականի պետական բյուջեով նախատեսված ՀՀ կառավարության պահուստային ֆոնդից տրամադրել համապատասխան ֆինանսական միջոցներ, որոնք կուղղվեն կապիտալ ծրագրերի իրականացմանը: 
2. Ընթացիկ իրավիճակը և խնդիրները
ՀՀ Գեղարքունիքի մարզի Մարտունի և Սևան քաղաքների կենտրոնական փողոցները գտնվում են անմխիթար վիճակում, իսկ երկրորդական փողոցները գրեթե անանցանելի են: Ամբողջովին քայքայվել են փողոցների ասֆալտբետոնյա ծածկույթը, առաջացել են դժվարանցանելի խորը փոսեր: Քայքայված և անանցանելի փողոցները ստվեր են գցում քաղաքների ընդհանուր տեսքի և միջավայրի վրա, դժվարացնում քաղաքներում տեղից տեղ տեղաշարժվելը: 
Ինչպես նաև անմխիթար վիճակում են գտնվում Աստղաձոր համայնքի մշակույթի տունը և Վարդենիս, Ճամբարակ քաղաքների բազմաբնակարն շենքերի տանիքները: 
3 . Տվյալ բնագավառում իրականացվող քաղաքականությունը
Տարածքային համաչափ զարգացմանը համահունչ լուծվեն ՀՀ Գեղարքունիքի մարզի առաջնային  համարվող հիմնախնդիրները:

  4.  Կարգավորման նպատակը և բնույթը
Կարգավորման նպատակն է ՀՀ Գեղարքունիքի մարզում իրականացնել կապիտալ ծրագրեր, որի արդյունքում լուծում կտրվի բնակչության և համայնքների սոցիալական նշանակություն ունեցող հիմնախնդիրներին: 

 5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարությունը։
 6.
Ակնկալվող արդյունքը
Նախագծի ընդունմամբ կլուծվեն ՀՀ Գեղարքունիքի մարզի առաջնահերթ նշանակություն ունեցող հիմնախնդիրները:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշուման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

